
Astelehena, 2007ko urriaren 22a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUNA DEPARTAMENTUA
Ordezkari berriak izendatu dira Nafarroaren eta Estatuaren arteko Hitzarmen Ekonomikoa Negoziatzeko Batzordean

Astelehena, 2007ko urriaren 22a.  Nafarroa eta Estatuaren arteko Hitzarmen Ekonomikoa Negoziatzeko Batzordean arituko diren nafar ordezkarien izendapenak onetsi ditu gaur Nafarroako Gobernuak, talde parlamentario desberdinen proposamenak ezagutu eta gero.

Horrela, bada, Batzordeko burua Alvaro Miranda Simavilla Ekonomia eta Ogasuneko kontseilari eta presidenteordea izanen da eta bertan ere parte hartuko du José Ignacio Pérez de Albéniz Anduezak, Nafarroako Zerga Ogasuneko zuzendari-kudeatzaileak. Talde politikoek ondoko ordezkari hauek izanen dituzte: Jaime Ignacio del Burgo (UPN), Fermín Ciáurriz (NaBai), Carlos Chivite (PSN), Pablo Archel (IUN/EB) eta Juan Cruz Alli (CDN).

Miranda kontseilariak gaur goizean emandako prentsaurrean iragarri duenez, Batzorde Negoziatzaile honen lanak berehalaxe hasiko dira.

EKONOMIA ETA OGASUNA DEPARTAMENTUA
Nafarroak sistema informatikoa kontratatuko du Pirinioetako Lan Komunitatearen programa bat kudeatzeko

2007-2013 aldiko Espainia-Frantzia-Andorra lankidetza programa da, 179 milioi euroko aurrekontua duena

Astelehena, 2007ko urriaren 22a.  Nafarroako Gobernuak baimena eman du gaurko bilkuran lankidetza hitzarmen bat sinatzeko Foru Erkidegoaren eta Pirinioetako Lan Komunitateko Partzuergoaren artean. Hitzarmen horren bidez, Nafarroako Gobernuak aplikazio informatikoa kontratatuko du 2007-2013 aldiko Espainia-Frantzia-Andorra lurralde-lankidetzarako programaren jarduerak kudeatzeko.
Aipatu sistemaren kontrataziorako aurrekontua 195.999,999 eurokoa da. 

Pirinioetako Lan Komunitateko (PLK) kideak diren entitateek, alegia, Aragoi, Katalunia, Euskal Erkidego, Nafarroa eta Akitania, Midi-Pirénées eta Languedoc-Rousillon herrialde frantsesek hitzarmen bat sinatu zuten 2005eko martxoan Partzuergoaren figura sortzeko. Haren eginkizunetako bat da PLK-ko kideak diren herrialdeendako dirulaguntza ekonomikoen lorpena kudeatzea Europar Batasunaren aurrean eta dagozkien Estatuen aurrean.

LURRALDEAREN ANTOLAMENDU ETA ETXEBIZITZA DEPARTAMENTUA
"Los Arcosko abiadura zirkuitu" izeneko Udalez Gaindiko Plan Sektoriala ontzat eman da 

Astelehena, 2007ko urriaren 22a.  Gobernuak erabaki bat hartu du. Beraren bidez "Los Arcosko abiadura zirkuitu" izeneko Udalez Gaindiko Plan Sektoriala ontzat eman da (UGPS),  Construcciones Samaniego S.L. eta Circuito de Los Arcos, S.A. enpresek sustatua. Horrek 1.633.415 metro karratuko eremua hartzen du barne, eta horietatik, 1.062.825 metro karratu lurzoru urbanizagarrian erabiliko dira, 118.775 gune berdetan, 42.634 erabilera anitzeko horniketan, eta gainontzekoa, berriz, aparkalekuetan erabiliko da. Aurreikusitakoaren arabera 20.000 laguntzako lekua izango da, eta 7.121 turismo motako ibilgailuetarako eta 71 autobusetarako aparkaleku egongo dira.
 Nafarroako Gobernuaren erabakiak, besteak beste, honakoa zehaztu du: UGPS garatzeko faseak irudikatzen diren planoan, 1. faserako, aparkaleku publikoari dagozkion lanak, Cardiel ibaiaren inguruko gune berdea, ihesbideko moldaketa, eta hiri-guneko konexioa barne hartu beharko dira. 
Halaber, honako zehaztapenak ezarri dira, honako hauek nabarmenduz: 

- Baso guneak A-12 autobiarekin mugatzen duen zerrendan sortzea aurreikusten den urbanizazio proiektuetan, eta UGPS garatzeko beharrezko beste edozein exekuzio proiektutan, baita lanen exekuzioan ere, Nafarroako Gobernuaren Herri Lanen Zuzendaritza Nagusiko eta Kultura Ondarearen Zuzendaritzako zehaztapenak beteko dira, baita  NILSA-k emandakoak ere, Ebroko Konfederazio Hidrografikoa eta Ingurumeneko Zuzendaritza Nagusiak emandakoak, eta Montejurrako Mankomunitateak bere egunean ezartzen dituen baldintza teknikoak. 
- Gertaera handiak antolatzeagatik, planean aipatutako aparkaleku plaza baino gehiago behar baldin badira, sustatzaileak, bere kontura, sortzen den egoera konpontzeko beharrezko jarduera guztiak burutu beharko ditu nahita nahiez. 
- Oro har, jardueratik kanpoko sistema orokorrekin konektatzeko azpiegiturak exekutatuz gero, eta, hala dagokionean, jardueraren ezaugarriek hala behar izategatik, aipatutako sistemak handitzeko edo indartzeko beharrezko lanak ordaindu beharko ditu.
LURRALDEAREN ANTOLAMENDU ETA ETXEBIZITZA DEPARTAMENTUA
Tuterako Jarduera Ekonomikoetarako Eremuari lotutako Plan Sektoriala aldatzeko bi espedienteri hasiera eman zaie
Astelehena, 2007ko urriaren 22a.  Nafarroako Gobernuak erabaki bana hartu ditu Tuterako Jarduera Ekonomikoetarako Eremuaren Udalez gaindiko Plan Sektoriala (UPS) aldatzeko espedienteak onesteko. Aipatu espedienteak hiriko Udalak eta NASUINSA sozietate publikoak sustatuak dira.
Zehatz-mehatz, hartutako erabakietako batek hasiera ematen dio Tuteran eskualdeko Jarduera Ekonomikoetarako Eremu bat ezartzeko UPSren aldaketa espedienteari. UPS aldatzeko dokumentuak dioenez, hain zuzen ere, Nafarroako Gobernuak, SPRIN sozietate publikoaren bidez, badu asmoa S-1 Sektoreko lurzatiak neurri handi batean nekazaritza eta elikagaietako jarduera ekonomikoetan erabiltzeko. Horren ondorioz, NASUINSAren ustez, beharrezkoa da lur azalera hori birkokatzea beste nonbait UPSren barrutian. Horrela, alde batetik, lurzoruaren eskuragarritasuna berreskuratzen da nekazaritza eta elikagaien sektorekoak ez diren beste jarduera ekonomikoetarako; eta beste aldetik, menpekotasun energetikoa murritzen du eta indarrean dagoen UPS koordinatzen da aldi berean egiten diren beste proiektuen garapenenkin. Izan ere, Tuterako Hiri-Antolamenduko Plan Orokorraren aldaketa izapidean baitago, golf zelaia eta hiri bioklimatikoa ezartzeko orain aldatu nahi den UPSren barrutiko mendebaldean.
LURRALDEAREN ANTOLAMENDU ETA ETXEBIZITZA DEPARTAMENTUA
Proiektu Sektorialen arloko hainbat erabaki hartu izan dira Arazuri, Cordovilla, Lesaka eta Mendibil herrietan egin behar diren proiektuei lotuta

Astelehena, 2007ko urriaren 22a.  Nafarroako Gobernuak Udalez gaindiko Proiektu Sektorialei (UPS) lotutako hainbat erabaki hartu ditu gaurko bilkuran Arazuri, Cordovilla, Lesaka eta Mendibil herrietan kokatzen diren proiektuei dagozkienak.

Haietako lehena Volkswagen Nafarroak sustatzen du eta haren helburua da Arazuri-Orkoien Industrialdearen UPSren 70. artikulua aldatzea. Aipatu artikuluak fabrikaren balizko handitzean erabiliko liratekeen lurren erabilera arautzen du. Eskatutako aldaketarekin, lurrak ekipamenduetarako ere erabiltzea nahi da, bertan haurtzaindegi bat kokatzeko Volkswagen S.A. fabrikako eta industrialdean kokatutako beste enpresetako langileei zerbitzuak eskaintzeko.
Cordovillako (Galar) kasuan, Azalera Handiko Merkataritza Zentroa ezartzeko  UPSren iraungitzea onetsi da. UPSa E. Leclerc-ek sustatua zen eta haren zehaztapenak Galarko Zendeako Udal Planaren barrenean sartuko dira. Iraungitzeko erabakia hartu izan da zentroaren ezartze-helburuak, UPSren xedez zena, era bat bete egin direlako.
Gasbidea eta linea elektrikoa

Onetsitako hirugarren ekimena UPS bat da AP ardatz 16 BAR gasbidea ezartzeko Lesala-Sunbilla-Doneztebe-Bertizarana-Baztan alderdian. Proiektua Gas Navarra Sak sustatzen du.
Azkenik, laugarren erabakia da Udalez gaindiko Proieltu Sektorialaren deklarazioa ondoko proiekturako: Tentsio erdiko 13,2 KV-ko aireko linea elektrikoa, Biurrun BTA-Tafalla BTA lotura, Mendibil-Untzue tartean.
Ekimen hori Iberdrola Banaketa Elektrikoa SAUk sustatzen du.

LURRALDEAREN ANTOLAMENDU ETA ETXEBIZITZA DEPARTAMENTUA
12.000 euroko dirulaguntza onetsi da Lurraldearen Antolamenduaren Nazioarteko V. Kongresua antolatzeko

Astelehena, 2007ko urriaren 22a.  Nafarroako Gobernuak  12.000 euroko dirulaguntza onetsi da Fundicot Elkartearentzat Lurraldearen Antolamenduaren Nazioarteko V. Kongresua antolatzeko.

Kongresua azaroaren 22, 23 eta 24an eginen da Malagan eta haren ardatza izanen da ur, lurralde eta paisajeari buruzko eztabaida egitea bi ikuspegitatik: bat teknikoa eta bestea politiko eta administratiboa. Helburua da ondorioak ateratzea azken 25 urteotan sortutako arau eta tresnei buruz eta beren aplikatze-mailari buruz.

Gobernuaren erabakiak azaltzen duenez, kongresuak badu ineteres beria Nafarroarentzat, izan ere, berriki haren Llurralde Estrategia abian jarri baitu eta esperientzia hori beste lurraldeekin konpartitzen ahal du. Bestalde proxesuan lantze-daude  Lurraldearen Antolamenduko Planak.
VIANAKO PRINTZEA ERAKUNDEA – KULTURA ETA TURISMO

89.000 euroko dirulaguntza baimendu da laguntza horiek berritu ezin zituzten prestakuntza artistikoko beken onuradunentzat 

Astelehena, 2007ko urriaren 22a.  Nafarroako Gobernuak hartutako erabakiaren arabera, Vianako Printzea Erakundea – Kultura eta Turismo Departamentuaren kontseilariari baimena eman zaio 89.000 euroko dirulaguntzak emateko, prestakuntza artistikoko beken eta laguntzen onuradunentzat. Horrela, konpentsazio-neurri bat ezarri da laguntzen onuradunen alde, ikasketa artistikoak eskola nazionaletan eta nazioartekoetan hedatzeko 2004-2005. ikasturtean. Izan ere, horiek, 2005 eta 2006. urtetako aurrekontuetan onartu ez zirenez, ezin izan zituzten egin zegozkien berrikuntzak.

Vianako Printzea Erakundea – Kultura eta Turismo Departamentuko kontseilariaren apirilaren 29ko 79/2004 Foru Aginduaren bidez, aurreko urtetan bezala, 2004. ikasturtean ikasketak eskola nazionaletan eta nazioartekotan hedatzeko laguntzetarako deialdia araupetzen duten oinarriak onetsi ziren. Deialdi horren helburua 2004-2005. ikasturteko onuradunen gastuak diruz laguntzea zen. 

2005 eta 2006. urtetan, ez zen egin ikasketa artistikoak sakontzeko laguntzen deialdirik, ekitaldi horietan aurrekontu partidarik ez baitzegoen Nafarroako Aurrekontuen Foru Legeetan, 2005eko gastuen aurrekontuan esleitutako kopurua izan ezik, aurreko urtean egindako emakidekin hartutako obligazioei aurre egin ahal izateko. 

2005. urtean programa kendu zenez, ez urte horretan, ezta hurrengoan ere, ez zen ikasketa artistikoak sakontzeko laguntzen deialdirik argitaratu; beraz, 2003 eta 2004. urteko deialdien arabera, laguntza jaso zutenek ezin izan zituzten zegozkien berrikuntzak egin. Beraz, 2005 eta 2006. urtetako aipatutako deialdia kentzeak aurreko urtetan emandako laguntzak jasoko zituztela pentsatzen zuten ikasleengan eragindako kalteak kontuan hartuta, Nafarroako Gobernuak aipatutako dirulaguntzen ematea baimendu du heziketa artistikorako bekak lortu zituzten zortzi onuradunen alde. 

Urte honetako ekitaldi ekonomikoan mota hauetako beketarako aurrekontu partida bat ezarri da berriz: 150.000 euro. Oinarri horren gainean, aurtengo deialdia ebatzi da. Horren ondorioz, hamar onuradunek bekak jaso ditu, honela banatuta, burutzen dituzten ikasketen arabera: arte plastikoak, bi; ikus-entzunezko arteak, 2; arte eszenikoak, hiru; eta musika, hiru.

HERRI LAN , GARRAIO ETA KOMUNIKAZIO DEPARTAMENTUA
N-113 errepidean Castejongo Iparraldeko sarbidean egin behar diren obretako desjabetzapenak presakoak direla deklaratu da

Astelehena, 2007ko urriaren 22a.  N-13 errepideko (Iruña-Madril) 77+206 kilometro puntuan, Castejongo iparraldeko sarbidean egin behar diren obrek ukitzen dituzten ondasun eta eskubideen okupazioa presakoa dela deklaratu du gaurko bilkuran Nafarroako Gobernuak.
Obra hauen bidez gaur egungo intersekzioa hobetuko da, ezkerreko biraketak kenduz, bi biribilgune eraikita, bat Errioxan eta bestea Nafarroan, lotuta egonen direnak trenbidea gainditzen duen errepideko zubiaren azpitik doan bide baten bidez.
LANDA GARAPENEKO ETA INGURUMENEKO DEPARTAMENTUA
Banakako ebaluaketa onetsi da nekazaritzako ustiategiak modearnizatzeko dirulaguntzetan

Astelehena, 2007ko urriaren 22a.  Nafarroako Gobernuak baimena eman du gaurko bilkuran nekazaritzako ustiategiak modernizatzeko dirulaguntzak tramitatzeko banakako ebaluaketa araubidez. Aipatu dirulaguntzak aurreikusita daude 2007-2013 aldirako Nafarroako Landa Garapeneko Programan.
Dirulaguntza hauek kokatzen dira Europar Kontseiluaren Erregelamenduak, Landa garapenerako Nekazaritzaren Europako Funtsaren bitartez kudeatzen diren landa garapenerako laguntzeen arloan. Bertan ere bestelako dirulaguntzak sartzen dira hala nola negazari gazteak lanean hsatekoak, nekazaritzako ustiategien eraginkortasuna hobetzeko ematen direnak, lehenago erretiratzekoak eta nekazaritzako produktuen erantsiko balioaren goratzeari ematen zaiozkionak.
TOKI ADMINISTRAZIOKO DEPARTAMENTUA
Irañetan gazteendako etxebizitzak egiteko erabiliko den lursail bat okupatzea presakoa dela deklaratu da

Astelehena, 2007ko urriaren 22a.   Irañetako Udalarena den eta erretamentu bidez Javier Escubi Larraz jaunak okupatuta dagoen UO-6B-ko 1. Poligonoko 231. lursail katastrala okuapatzea presakoa dela deklaratu du Nafarroako Gobernuak, nahitaezko desjabetzapenaren ondorioetarako. Neurri horrekin proiektu bat bizkortu nahi da aipatu herrian gazteendako 9 etxebizitza egiteko.
OSASUN DEPARTAMENTUA
Gobernuak Osasunbidea-Nafarroako Osasun Zerbitzuaren estatutuak aldatu ditu haren Obren Zerbitzua berrantolatzeko

Erreformaren bidez, zerbitzua deszentralizatuko da eta autonomia handiagoa emanen zaie ospitaleei beren azpiegiturak planifikatu eta egiteko
Astelehena, 2007ko urriaren 22a.   Nafarroako Gobernuak Osasunbidea-Nafarroako Osasun Zerbitzua arautzen duten estatutuak aldatzea onetsi du gaurko bilkuran organigrama berriari egokitzeko, izan ere, organigrama horretan Obren eta Azpiegituren Zerbitzua deszentralizatzen baita Iruñeko ospitaleei eta haiei lotutako zentroei autonomia handiagoa emateko beren azpiegiturak planifikatu eta egiteko.

.
BERRIKUNTZA, ENPRESA ETA ENPLEGU DEPARTAMENTUA
220.438 euroko dirulaguntzak onetsi dira I+G+b proiektuetarako dirulaguntzen zain dauden eskariak tramitatzeko

Astelehena, 2007ko urriaren 22a.  Nafarroako Gobernuak baimena eman dio Berrikuntza, Enpresa eta Enplegu Departamentuari 220.439 euroak eman ditzan I+G+b proiektuetarako dirulaguntzen zain dauden eskariak tramitatu ahal izateko.
Baimena behar-beharrezkoa da, izan ere, gastua hainbat urtetan egitekoa baita. Zehatz-mehatz, aurreikusitako 220.439 euroetatik 174.971 euro emanen dira 2008ko aurrekontuen kargura eta gainerako 45.466 euroak 2009ko aurrekontuekin.
HEZKUNTZA DEPARTAMENTUA
Nafarroako Gobernuak Nafarroako Eskola Kontseilua partez berritzea erabaki du 

Astelehena, 2007ko urriaren 22a.  Nafarroako Gobernuak Nafarroako Eskola Kontseiluko kideak partez berritzea erabaki du. Izendatutako kide berriak honako hauek dira: Teresa Aranaz Jiménez, Antolamendu, Kalitatea eta Berrikuntzaren zuzendari nagusia; Francisco Esparza Sánchez, Ikuskapen eta Zerbitzuen zuzendari nagusia; Juan Ramón Elorz Domezain, Ikuskapen eta Zerbitzuen Zerbitzuko zuzendaria; eta Maximino Gómez Serrano, Antolamendu eta Berrikuntzaren Zerbitzuko zuzendaria.

